
KIRISH

Toshkent davlat iqtisodiyot universiteti huzuridagi “O‘zbekiston iqtisodiyotini
rivojlantirishning ilmiy asoslari va muammolari” ilmiy-tadqigot markazida 2026-yil 17-mart kuni
“Moliya bozorini rivojlantirishning ustuvor yo‘nalishlari, zamonaviy tendensiyalari va istigbollari”
mavzusida o’tkazilayotgan V Xalgaro ilmiy-amaliy konferensiya “O°zbekiston — 2030 strategiyasini
amalga oshirish bo‘yicha 2026-yil Davlat dasturida belgilangan institutsional islohotlarning mantiqiy
davomi sifatida moliya bozorida shaffoflik, raqobat va samaradorlikni kuchaytirish, uzog muddatli
kapitalni safarbar etish hamda bozorni zamonaviy tartibga solish yondashuvlarini ilmiy asosda
muhokama qgilishga xizmat giladi.

So‘nggi yillarda makroiqtisodiy barqarorlikning mustahkamlanishi moliya bozorini
chuqurlashtirish uchun qulay zamin yaratmoqda deya olamiz. Jumladan, 2025-yil yakunida
O‘zbekistonda YaIM o‘sishi 7,7%ni tashkil etgani real sektor va xizmatlar kengayishi bilan bir
gatorda moliyaviy vositachilikni ham sifat jihatdan yangilash zaruratini kuchaytirdi. Kapital
bozoridagi dinamikalar ham bu ehtiyojni tasdiglaydiki, birja kotirovkasiga kiritilgan aksiyalarning
bozor kapitallashuvi 284,63 trln so‘mga yetgani, bunda yillik o‘sish 17,4%ni tashkil etgani investor
ishonchini, korporativ boshqaruv va axborot oshkoraligi bo‘yicha talablarni qat’iylashtirishni,
institutsional investorlar ulushini kengaytirish hamda bozor infratuzilmasini zamonaviylashtirishni
kun tartibiga olib chigadi. Shu nugtayi nazardan, Davlat dasturida kapital bozorining normativ-
huqugiy asoslarini tubdan takomillashtirish, moliyaviy instrumentlar doirasini kengaytirish,
birlamchi-ikkilamchi bozorlarni rivojlantirish, suptech yondashuvlarini joriy etish va bozorni
mintaqaviy hamda xalqaro maydonlar bilan integratsiyalash kabi vazifalarning qo‘yilgani
konferensiya mavzusining bevosita dolzarbligini belgilaydi.

Konferensiya muhokamalari moliya bozorining barqgarorligi va ishonchliligini ta’minlashni
bir nechta o‘zaro bog‘liq yo‘nalishlarda ko‘rsatib beradi, xususan, barqaror moliyalashtirish va ESG
yondashuvlarini amaliyotga singdirish, raqamli transformatsiya sharoitida fintex va sun’iy intellekt
yechimlari bilan bog‘liq imkoniyatlar hamda tartibga solish risklarini muvozanatlash, aholi va
investorlarning moliyaviy savodxonligini oshirish orgali moslashuvchan infratuzilmani kuchaytirish,
shuningdek, muqobil moliyalashtirish mexanizmlarini joriy etish orgali kapital manbalarini
diversifikatsiyalash kabilar shular jumlasidandir. Davlat dasturida fintex yo‘nalishlarini rivojlantirish
bo‘yicha tizimli tashabbuslar, shuningdek, energetika tarmog‘ida ESG tamoyillarini jadallashtirish
vazifalari belgilanganining o‘zi moliya bozorini rivojlantirish masalasi endi “instrument” doirasidan
chiqib, institutsional sifat va boshqgaruv standartlari darajasiga ko‘tarilganini ko‘rsatib beradi. Ushbu
tezislar to‘plamida jamlangan ilmiy qarashlar va amaliy takliflar moliya bozorini shaffof, bargaror va
innovatsion rivojlantirish bo‘yicha qarorlar qabul qilish jarayonini metodologik jihatdan boyitishiga,
shuningdek, ilmiy hamjamiyat va amaliyot o‘rtasidagi konstruktiv hamkorlikni yanada
kuchaytirishiga ishonamiz.

“O ‘zbekiston igtisodiyotini rivojlantirishning ilmiy asoslari
va muammolari” ilmiy-tadgiqot markazi direktori,
i.f.d., prof. Xudoyqulov Sadirdin Karimovich

